ՀԻՄՆԱՎՈՐՈՒՄ
Հայաստանի Հանրապետության կառավարության 2019 թվականի հոկտեմբերի 3-ի N 1327-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի վերաբերյալ

Իրավական ակտերի ընդունման անհրաժեշտությունը, ընթացիկ իրավիճակը և խնդիրները.
Նախագծի մշակումը պայմանավորված է Եվրասիական տնտեսական միության մաքսային օրենսգրքի մասին 11․04․2017թ․ պայմանագրի 1-ին հավելվածով հաստատված՝ Եվրասիական տնտեսական միության մաքսային օրենսգրքի 114-րդ հոդվածով նախատեսված՝ նախնական հայտարարագրման առանձնահատկություններով հայտարարագրվող ապրանքների բացթողման համար պարզեցումների սահմանման անհրաժեշտությամբ։ Մասնավորապես, Եվրասիական տնտեսական հանձնաժողովի կոլեգիայի 19.12.2017թ. Ապրանքների բացթողմանն առնչվող որոշ հարցերի մասին N188 որոշմամբ հաստատված՝ ապրանքների բացթողմանն առնչվող մաքսային գործառնությունների իրականացման կարգի 3-րդ կետի համաձայն՝ նույն կարգի 2-րդ բաժնով նախատեսված ապրանքների ավտոմատ բացթողման կիրառումը չի թույլատրվում այն ապրանքների նկատմամբ, որոնք հայտարարագրվել են Եվրասիական տնտեսական միության մաքսային օրենսգրքի 114-րդ և 117-րդ հոդվածներով նախատեսված առանձնահատկություններով այն դեպքում, երբ ազգային օրենսդրությամբ այլ բան նախատեսված չէ։
Միաժամանակ, ապրանքների ավտոմատ բացթողման մաքսային հսկողության ընթացակարգի կիրառությունը նախատեսված է Հայաստանի Հանրապետության 2019 թվականի հոկտեմբերի 3-ի N 1327-Ն որոշմամբ, որով առաջարկվում է կատարել համապատասխան լրացում։ 
Կարգավորման առարկան, ակնկալվող արդյունքը.
Նախագծի ընդունման արդյունքում ակնկալվում է ապրանքների ավտոմատ բացթողման ընթացակարգի կիրառությունը թույլատրելի դարձնել Եվրասիական տնտեսական միության մաքսային օրենսգրքի 114-րդ հոդվածով նախատեսված՝ ապրանքների նախնական հայտարարագրման առանձնահատկություններով հայտարարագրված ապրանքների նկատմամբ, որի արդյունքում ակնկալվում է ապրանքների բացթողման ընթացակարգերի պարզեցում, մաքսային ձևակերպումների և սահմանահատման ժամանակային ծախսերի կրճատում։
Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ պետական եկամուտների կոմիտեի կողմից:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
[bookmark: _GoBack]Նախագիծը մշակվել է Հայաստանի Հանրապետության կառավարության 2019 թվականի դեկտեմբերի 12-ի N 1830-Լ որոշմամբ հաստատված՝ Հայաստանի Հանրապետության պետական եկամուտների կոմիտեի զարգացման և վարչարարության բարելավման ռազմավարական ծրագրի 2.1․4՝ «Մաքսային հսկողության արդյունավետության բարձրացում» կետի կատարման շրջանակներում:
Լրացուցիչ ֆինանսական միջոցների անհրաժեշտության վերաբերյալ.
Նախագծի ընդունմամբ լրացուցիչ ֆինանսական միջոցների ներգրավման անհրաժեշտություն առկա չէ:
Պետական բյուջեի եկամուտներում և ծախսերում սպասվելիք փոփոխությունների վերաբերյալ
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում։


